VENDIM
Nr. 1, daté 17.1.2011

NE EMER TE REPUBLIKES

Kolegjet e Bashkuara té Gjykatés sé Larté té pérbéra nga:

Shpresa Becaj Kryetare
Gani Dizdari anétar
Ardian Dvorani anétar
Besnik Imeraj anétar
Fatos Lulo anétar
Ardian Nuni anétar
Arjana Fullani anétare
Evelina Qirjako anétare
Guxim Zenelaj anétar
Majlinda Andrea anétare
Aleksandér Muskaj anétar
Andi Celiku anétar
Mirela Fana anétare
Medi Bici anétar

né seancén gjygésore té datés 17.1.2011 morén né shqyrtim ¢éshtjen civile nr. regj. them. 4/3, gé i
pérket:

KERKUESE:  Arta Kokoshi, né mungesé

OBJEKTI: Léshim i urdhrit t& ekzekutimit t& vendimit nr. 157, daté 2.10.2008 té Komisionit té
Shérbimit Civil Tirané, Iéné né fugi me vendimin nr. 18, daté 3.2.2009 té Gjykatés sé Apelit Gjirokastér.

BAZA LIGJORE: Nenet 510/d, 511/a dhe 515 té K.Pr.Civile.

Gjykata e Rrethit Gjygésor Sarandé, me vendimin nr. 83, daté 8.5.2009, ka vendosur:

“Deklarimin e moskompetencés territoriale pér gjykimin e ¢éshtjes civile nr. 83 regjistrimi, daté
7.5.2009.

Kalimin e ¢éshtjes pér kompetencé Gjykatés sé Rrethit Gjyqgésor Tirané.”.

Céshtja i éshté dérguar pér kompetencé Gjykatés sé Rrethit Gjygésor Tirané. Gjyqtari i késaj
gjykate, z. Ilir Mustafaj (relator i ¢éshtjes objekt gjykimi), ka parashtruar géndrimin pér rregullimin e
kompetencés né bazé té nenit 64/2 té K.Pr.Civile.

Kolegji Civil i Gjykatés sé Larté, me vendimin nr. (s ’ka), daté 6.10.2009, ka vendosur:

“Kalimin e ¢éshtjes civile pér gjykim Kolegjeve té Bashkuara t€ Gjykatés s€ Larté pér unifikim té
praktikés gjyqésore.”

Kolegji Civil i Gjykatés sé Larté shtron pér diskutim kéto probleme:

1. A éshté titull ekzekutiv vendimi i KSHC-sé (edhe kur ky vendim mund té€ marré formé té preré
pa u ankimuar)?

2. Nése jo, po vendimi i gjykatés sé apelit, gé zgjidh ¢éshtjen mbi ankimin e Institucionit, éshté
titull ekzekutiv?

3. Nése po, cila éshté gjykata kompetente, nga piképamja funksionale, pér I&shimin e urdhrit té
ekzekutimit?

4. Né rast se eventualisht arrihet né pérfundimin se kompetente pér léshimin e urdhrit té
ekzekutimit éshté gjykata e rrethit gjygésor, cila éshté gjykata kompetente nga piképamja tokésore, gjykata
ku ka gendrén KSHC-ja, apo gjykata ku ka gendrén institucioni, apo gjykata e vendbanimit t& népunésit
civil?

5. Né vijim té zgjidhjeve gé kané dhéné Kolegjet e Bashkuara, duke konsideruar KSHC-né si njé
“quasi gjykaté” dhe gjykata e apelit qé si njé gjykaté e shkallés s¢ dyté, ankimi kundér vendimit t&€ KSHC-
sé, atéheré nga piképamja tokésore cila gjykaté apeli do té jeté kompetente pér gjykimin e ¢éshtjes, Gjykata
e Apelit Tirané (né gendrén e KSHC-s€), apo gjykata e apelit né juridiksionin gé ka seliné institucioni gé
éshté ankimues?

KOLEGJET E BASHKUARA TE GIYKATES SE LARTE,

pasi dégjuan relatimin e ¢éshtjes nga gjyqgtarét Gani Dizdari dhe Evelina Qirjako; si dhe pasi
diskutuan ¢éshtjen né térési,



VEREJINE:

RRETHANAT E CESHTJES

Nga té dhénat e akteve gé ndodhen né dosjen gjygésore, rezulton se gjykatat e té dyja shkalléve
kané pranuar rrethanat dhe faktet si mé poshté:

Kérkuesja Arta Kokoshi ka gené né marrédhénie pune prané bashkisé sé Qytetit Delviné né
detyrén e inspektores né Zyrén e Ndihmés Ekonomike. Kérkuesja ka fituar statusin e népunésit civil né
bazg té ligjit nr. 8549, daté 11.11.1999 “Statusi i népunésit civil”.

Me urdhrin nr. 32, daté 31.7.2008 té kryetarit té bashkisé Delviné kérkueses i é&shté njoftuar
shkarkimi nga detyra e inspektores né Zyrén e Ndihmés Ekonomike dhe emérimi né detyrén e pérgjegjéses
sé sektorit té ujésjellés-kanalizimeve po prané késaj bashkie, pér arsye gé lidhen me rritjen e efikasitetit té
punés né sektorin e ujésjellés-kanalizimeve.

Kérkuesja Arta Kokoshi, duke mos gené dakord me shkarkimin nga detyra e inspektores sé Zyrés
sé Ndihmés Ekonomike, ka paragitur ankesé prané Komisionit té Shérbimit Civil (KSHC) me objekt:
“Shfugizimin e urdhrit nr. 32, daté 31.7.2008 té kryetarit té bashkisé Delviné. Kthimin e ankueses né
pozicionin e inspektores sé Zyrés sé Ndihmés Ekonomike”.

Gjaté kohés gé KSHC-ja ka gené duke shqyrtuar ankimin e Arta Kokoshit ndaj urdhrit nr. 32, daté
31.7.2008, kryetari i bashkisé Delving, népérmjet vendimit nr. 47, daté 22.9.2008, ka vendosur largimin e
saj nga detyra e pérgjegjéses sé sektorit té ujésjellés-kanalizimeve, duke zgjidhur pérfundimisht
marrédhéniet e punés, me arsyetimin se ajo gjaté ushtrimit t€ késaj detyre nuk ka realizuar detyrat e
caktuara dhe nuk ka respektuar kohén dhe orarin e punés né datén 2.9.2008.

Né lidhje me ankimin e Arta Kokoshit, KSHC-ja me vendimin nr. 157, daté 2.10.2008 ka
vendosur:

“Pranimin e ankesés sé Znj. Arta Kokoshi.

Shfugizimin e urdhrit nr. 32, daté 31.7.2008 té kryetarit té bashkisé Delving.

Kthimin e ankueses né pozicionin e inspektores sé Zyrés sé Ndihmés Ekonomike.

Ky vendim éshté i detyrueshém pér institucionin té cilit i drejtohet”.

me arsyetimin se:

“Urdhri nr .32, daté 31.7.2008 i kryetarit t& bashkisé Delviné éshté léshuar né referencé té nenit
44, germa “e” dhe “f” té ligjit nr. 8652, daté 31.7.2008 “Pér organizimin dhe funksionimin e geverisjes
vendore”. Nga pérmbajtia e kétij neni del garté se Kryetari i bashkisé ka kompetencé pér emérimet,
shkarkimet dhe transferimet e drejtuesve té€ ndérmarrjeve dhe institucioneve té varésisé, marrédhénia e
punés sé té ciléve rregullohet nga Kodi i Punés. Pér specialistét e strukturave té bashkisé, té cilét
marrédhénien e punés e kané té rregulluar sipas ligjit nr. 8549, daté 11.11.1999 “Statusi i népunésit civil”,
duhet té pérdoren si bazé ligjore nenet e kétij ligji.

Fakti gé e bén té cenueshém kété urdhér éshté mossqgarimi i shkakut té nxjerrjes sé kétij akti, pasi
po té ndodhemi para ngritjes né detyré dhe lévizjes paralele, t€ pércaktuara né nenin 15, vérejmé se kjo
proceduré nuk éshté zbatuar; pér sa i takon transferimit té detyrueshém té pércaktuar né nenin 17, vérejmé
gé ankuesja nuk ka gené dakord me kété transferim dhe nuk éshté pércaktuar afati kohor i kétij transferimi;
gjithashtu, nuk kemi té€ b&jmé me lirim apo largim nga shérbimi civil (té pércaktuara né nenet 23, 25 té
ligjit nr. 8549, daté 11.11.1999 “Statusi i népunésit civil”, né VKM nr. 360, daté 13.6.2000 “Pér lirimin
nga shérbimi civil” dhe VKM nr. 306, daté 13.6.2000 “Pér disiplinén né shérbimin civil”’), pasi ankuesja
ka kaluar né njé pozicion pune gé éshté jashté shérbimit civil.

Moszbatimi i kérkesave té pércaktuara mé sipér e bén aktin e shkarkimit té ankueses nga detyra,
né kuptim té nenit 115, germa “a” té ligjit nr. 8485, daté 12.5.1999 “Kodi i Procedurés Administrative”,
né kundérshtim me ligjin dhe né kuptim té nenit 117 té ligjit né fjalé &shté absolutisht i pavlefshém dhe nuk
mund té sjellé pasoja ligjore.

Rezulton gé kundér vendimit t&¢ KSHC-sé té cituar mé lart ka paragitur kérkesépadi prané
Gjykatés sé Apelit Gjirokastér bashkia e qytetit Delving, duke kérkuar: “Kundérshtimin e vendimit nr. 157,
daté 2.10.2008 té Komisionit té Shérbimit Civil”.

Gjykata e Apelit Gjirokastér, me vendimin nr. 18, daté 3.2.2009, ka vendosur: “Rrézimin e
kérkesépadisé”

me arsyetimin se:

Sé pari ... afati i ankimit pér institucionin e administratés fillon né momentin e shpalljes té
vendimit t& KSHC-sé. Né rastin konkret, vendimi éshté shpallur né seancén e zhvilluar né datén 2.10.2008,
ku ishte prezent edhe pérfagésuesi i bashkisé Delviné z.. Xhevdet Ahmeti, i autorizuar rregullisht nga ky



institucion; kérkesépadia e palés paditése bashkia Delviné éshté paragitur né datén 4.11.2008, pra jashté
afatit 30-ditor té parashikuar né ligj dhe pér kété arsye pala paditése bashkia Delviné ka humbur té€ drejtén
pér té pretenduar gjygésish kundérshtimin e vendimit t¢ KSHC-sé.

Sé dyti, me té drejté, KSHC-ja ka vlerésuar si té paligjshém urdhrin nr. 32, daté 31.7.2008 léshuar
nga kryetari i bashkisé Delviné. Kétij urdhri i mungon baza ligjore korrekte, qé éshté ligji nr. 8549, daté
11.11.1999 “Statusi i népunésit civil” dhe marrédhénia juridike e punés me té paditurén éshté konceptuar
nga institucioni i administratés vendore si e rregullueshme nga Kodi i Punés.

Gjithashtu, pavarésisht se pala paditése, bashkia Delving, pretendon pér lévizje paralele té palés
sé paditur, né fakt nuk éshté pércaktuar shkaku i vérteté i lévizjes, ndérsa vijueshméria me shkarkimin e sé
paditurés edhe nga funksioni i pérgjegjéses sé ujésjellés-kanalizimeve brenda njé afati minimal prej njé
muaji e gjysmé Ié vend pér dyshime né ndérmarrjen e iniciativave prej paditésit punémarrés... Veprimi i
palés paditése nuk mund té konsiderohet as largim i ligjshém nga shérbimi civil pér palén e paditur, pasi
nuk evidentohen rastet e parashikuara nga nenet 23 dhe 25 té ligjit nr. 8549/1999.

Rezulton gé pasi vendimi ka marré formé té preré, kérkuesja Arta Kokoshi ka paraqgitur kérkesé
prané Gjykatés sé Rrethit Gjyqésor Sarandé me objekt: “Léshimin e urdhrit t& ekzekutimit t€ vendimit nr.
157/2008 t¢ KSHC-sé Tirané Iéné né fugi me vendimin nr. 18, daté 3.2.2009 té Gjykatés sé Apelit
Gjirokastér”.

Gjykata e Rrethit Gjygésor Sarandé, me vendimin nr. 83, daté 8.5.2009, ka vendosur:

“Deklarimin e moskompetencés territoriale pér gjykimin e ¢éshtjes civile nr. 83 regjistrimi, daté
7.5.2009. Kalimin e ¢€shtjes pér kompetencé Gjykatés s€ Rrethit Gjyqésor Tirané”.

Gjykata ka arsyetuar se:

... gjykata, kryesisht, né bazé té nenit 61 t¢ K.Pr.Civile, konstaton se céshtja nuk éshté né
kompetencén territoriale té Gjykatés Sarandé, pasi titulli ekzekutiv éshté vendimi i KSHC-sé, e cila e ka
gendrén né Tirané.

Né kéto kushte, ¢éshtja i éshté dérguar pér kompetencé Gjykatés sé Rrethit Gjygésor Tirané.
Gjyqtari i késaj gjykate, Z. llir Mustafaj (relator i ¢céshtjes objekt gjykimi), ka parashtruar para Gjykatés sé
Larté géndrimin pér rregullimin e kompetencés né bazé té nenit 64/2 t& K.Pr.Civile si mé poshté vijon:

Duke pasur parasysh: i) pérmbajtjen e vendimit t¢ Komisionit té Shérbimit Civil nr. 147, daté
2.10.2008, i cili ka vendosur shfugizimin e urdhrit nr. 32, daté 31.7.2008 té kryetarit té bashkisé Delviné
dhe kthimin e ankueses né pozicionin e inspektores sé Zyrés sé Ndihmés Ekonomike; ii) faktin gé vendimi
nr. 157, daté 2.10.2008 i Komisionit té Shérbimit Civil éshté ankimuar nga bashkia e Delvinés né Gjykatén
e Apelit Gjirokastér, e cila me vendimin nr. 18, daté 3.2.2009 ka vendosur rrézimin e kérkesépadisé, fakt i
cili tregon gé ka legjitimuar té drejtén e ankueses; iii) pérmbajtjen e nenit 511/a té Kodit t&€ Procedurés
Civile, qé pércakton se “Titulli ekzekutiv vihet né ekzekutim me kérkesé té kreditorit nga gjykata qé ka
dhéné vendimin”, Gjykata e Rrethit Gjyqésor Tirané ¢mon se, né rastin objekt gjykimi, gjykate kompetente
duhet té jeté Gjykata e Apelit Gjirokastér, e cila ka shqyrtuar c¢éshtjen, ose Gjykata e Rrethit Gjygésor
Sarandé, e cila éshté né juridiksionin e Gjykatés sé Apelit Gjirokastér.

Kolegji Civil i Gjykatés sé Larté, me vendimin nr. (s ka), daté 6.10.2009, ka vendosur kalimin e
céshtjes sé mésipérme pér shgyrtim né Kolegjet e Bashkuara té Gjykatés sé Larté. Ky Kolegj vleréson se
éshté e domosdoshme njehsimi i praktikés gjyqésore né lidhje me faktin se: “Cila éshté gjykata kompetente
gé do té marré né shgyrtim kérkesén pér léshimin e urdhrit t& ekzekutimit, kur kérkohet ekzekutimi i
detyrueshém i vendimit t&é KSHC-sg?”.

Réndésia e kétij unifikimi buron nga fakti se né praktikén gjygésore dhe né vendimmarrjen e
gjykatave mé té uléta konstatohen géndrime té ndryshme né lidhje me zgjidhjen e céshtjeve té kétij lloji,
géndrime té cilat kané krijuar konfuzion dhe paqgartési si pér kérkuesit, té cilét kérkojné vénien né vend té té
drejtave té tyre té cenuara, ashtu dhe pér gjykatat, té cilat jané té detyruara nga ligji té njohin dhe
rivendosin né vend kéto té drejta.

Kolegji Civil i Gjykatés sé Larté vleréson se unifikimi i praktikés gjygésore pér céshtje té kétij
lloji, né té cilat kérkohet ekzekutimi i vendimeve gé kané marré formé té preré éshté i domosdoshém, pasi
zbatimi i drejté i ligjit né kété drejtim éshté i lidhur drejtpérdrejt me respektimin e parimeve themelore
kushtetuese pér mbrojtjen e té drejtave té njeriut, me té drejtén e ¢do individi pér té rivendosur né vend té
drejtat e tij té cenuara dhe té fituara nga njé proces i rregullt ligjor, parime té cilat jané té pércaktuara qarté
dhe mbrohen si nga ligjet themelore té shtetit shqiptar, ashtu dhe nga KEDNJ-ja.

Né rrethanat e mésipérme, Kolegji Civil i Gjykatés sé Larté ka ¢muar se ¢éshtja duhet té kalonte
“pér gjykim né Kolegjet e Bashkuara té Gjykatés sé Larté pér unifikimin e praktikés gjygésore”, duke
shtruar pér diskutim kéto probleme:

1. A éshté titull ekzekutiv vendimi i KSHC-sé (edhe kur ky vendim mund té marré formé té preré



pa u ankimuar)?

2. Nése jo, po vendimi i gjykatés sé apelit, gé zgjidh c¢éshtjen mbi ankimin e institucionit, éshté
titull ekzekutiv?

3. Nése po, cila éshté gjykata kompetente, nga piképamja funksionale, pér léshimin e urdhrit té
ekzekutimit?

4. Né rast se eventualisht arrinet né pérfundimin se kompetente pér I&shimin e urdhrit té
ekzekutimit éshté gjykata e rrethit gjygésor, cila éshté gjykata kompetente nga piképamja tokésore, gjykata
ku ka gendrén KSHC-ja, apo gjykata ku ka gendrén institucioni, apo gjykata e vendbanimit té népunésit
civil?

5. Né vijim té zgjidhjeve gé kané dhéné Kolegjet e Bashkuara, duke konsideruar KSHC-né si njé
“quasi gjykate” dhe gjykata e apelit g€ si njé gjykaté e shkallés sé dyté, ankimi kundér vendimit t¢ KSHC-
sé, atéheré nga piképamja tokésore cila gjykaté apeli do té jeté kompetente pér gjykimin e ¢éshtjes, Gjykata
e Apelit Tirané (né gendrén e KSHC-s€), apo gjykata e apelit né juridiksionin gé ka seliné institucioni gé
éshté ankimues?

Ligji i zbatueshém:

Konventa Evropiane e té Drejtave té Njeriut (mé poshté e quajtur “KEDNJ”)

Neni 6/1

E drejta pér njé proces té rregullt

Cdo person ka té drejté qé céshtja e tij t& dégjohet drejtésisht, publikisht dhe brenda njé afati té
arsyeshém nga njé gjykaté e pavarur dhe e paanshme, e krijuar me ligj, e cila do té vendosé si pér
mosmarréveshjet né lidhje me té drejtat dhe detyrimet e tij té natyrés civile, ashtu edhe pér bazueshmériné
e ¢do akuze penale né ngarkim té tij.

Neni 13

E drejta pér zgjidhje efektive

Cdokush, té cilit i jané shkelur té drejtat dhe lirité e pércaktuara né kété konventé, ka té drejtén e
njé zgjidhjeje efektive para njé organi kombétar, pavarésisht se shkelja éshté kryer nga persona qé
veprojné né pérmbushje té funksioneve té tyre zyrtare.

Kushtetuta e Republikés sé Shqipérisé (mé poshté e quajtur “Kushtetuta”)

Neni 42

1. Liria, prona dhe té drejtat e njohura me Kushtetuté dhe me ligj nuk mund té cenohen pa njé
proces té rregullt ligjor.

2. Kushdo, pér mbrojtjen e té drejtave, té lirive dhe té interesave té tij kushtetuese dhe ligjore, ose
né rastin e akuzave té ngritura kundeér tij, ka té drejtén e njé gjykimi té drejté dhe publik brenda njé afati té
arsyeshém nga njé gjykaté e pavarur dhe e paanshme e caktuar me ligj.

Neni 44

Kushdo ka té drejté té rehabilitohet dhe/ose té zhdémtohet né pérputhje me ligjin, né rast se éshté
démtuar pér shkak té njé akti, veprimi ose mosveprimi té paligjshém té organeve shtetérore.

Neni 107/3

Garancité e géndrimit né detyré dhe trajtimi ligjor i népunésve publiké rregullohen me ligj.

Ligji nr. 8116, daté 29.3.1996 “Kodi i Procedurés Civile i Republikés sé¢ Shqipérisé” (mé
poshté e quajtur “K.Pr.Civile”)

Neni 49

Padité pér té kérkuar ekzekutimin e detyrueshém mbi sende ngrihen né gjykatén e vendit ku
ndodhen ato ose pjesa mé e madhe e vlerés sé tyre.

Padité pér té kérkuar ekzekutimin e detyrueshém pér kryerjen ose moskryerjen e njé veprimi té
caktuar ngrihen né gjykatén e vendit ku duhet té pérmbushet njé detyrim i tillé.

Neni 327

Kompetencat tokésore

Padia kundér njé akti administrativ shqyrtohet nga seksioni pérkatés i gjykatés, né zonén e sé cilés
ka gendrén organi administrativ, ndaj té cilit drejtohet padia. Kur padia paragitet né gjykatén, né territorin
e sé cilés ka gendrén organi administrativ, kjo ia dérgon jo mé voné se tri dité gjykatés ku éshté krijuar
seksioni pér gjykimin e mosmarréveshjeve administrative.

Shqyrtimi i mosmarréveshjes duhet té pérfundojé brenda 30 ditéve nga dita e regjistrimit né
gjykaté.

Neni 510

Ekzekutimi i detyrueshém



Ekzekutimi i detyrueshém mund té béhet vetém né bazé té njé titulli ekzekutiv.

Jané tituj ekzekutivé:

a) vendimet civile té formés sé preré té gjykatés, qé pérmban njé detyrim, vendimet e dhéna prej
saj pér sigurimin e padisé, si dhe pér ekzekutimin e pérkohshém;

b) vendimet penale té formés sé preré né pjesén qé béjné fjalé pér té drejta pasurore;

¢) vendimet e gjykatave e té arbitrazheve té shteteve té huaja gé u éshté dhéné fuqi sipas
dispozitave pérkatése té kétij Kodi;

¢) vendimet e njé gjykate arbitrazhi né Republikén e Shqipérisé;

d) aktet noteriale gé pérmbajné detyrime pér pagime né té holla, si dhe aktet pér dhénien e kredive
bankare;

dh) kambialet, ceget e letrat me urdhér gé barazohen me ato;

e) aktet e tjera gé sipas ligjeve té vecanta quhen tituj ekzekutivé dhe ngarkohet zyra e pérmbarimit
pér ekzekutimin e tyre.

Neni 511

Urdhri i ekzekutimit

Titulli ekzekutiv vihet né ekzekutim me kérkesén e kreditorit. Pér kété géllim léshohet urdhri i
ekzekutimit, brenda 5 ditéve nga data e paragitjes sé kérkesés sé kreditorit, i cili jepet:

a) pér rastet e parashikuara nga shkronjat “a” dhe “b” té nenit té mésipérm, nga gjykata qé ka
dhéné vendimin;

b) pér vendimet e gjykatave té shteteve t€ huaja e té gjykatave té arbitrazhit té huaj gé u éshté
dhéné fuqgi zbatimi sipas dispozitave té kétij Kodi nga gjykata e apelit;

¢) pér rastet e parashikuara nga shkronja “¢” e nenit té mésipérm nga gjykata e vendit ku éshté
dhéné vendimi;

¢) pér rastet e parashikuara nga shkronjat “d”, “dh” dhe “e” nga gjykata e vendit ku éshté
caktuar t& béhet ekzekutimi.

Nuk Iéshohet urdhri i ekzekutimit pér vendimin e sigurimit té padisé dhe pér gjobat e dhéna nga
gjykata, té cilat ekzekutohen drejtpérdrejt nga zyra e pérmbarimit, pas njoftimit té vendimit.

Ligji nr. 8549, daté 11.11.1999 “Statusi i Népunésit Civil” (me poshté e quajtur “Ligji pér
népunésin civil”)

Neni 1

Qéllimi dhe objekti

1. Qéllimi i kétij ligji éshté pércaktimi i rregullave té njéjta pér kushtet dhe procedurat e pranimit
né shérbimin civil, pér ményrén e fillimit dhe mbarimit t&¢ marrédhénieve té punés, pér zhvillimin e
karrierés, pér garantimin e té drejtave dhe pércaktimin e detyrimeve té népunésve civilé, me synim krijimin
e njé shérbimi civil té géndrueshém, profesional dhe efecient.

2. Ky ligj pércakton skemén e administrimit t€ shérbimit civil, si dhe rregullon marrédhéniet
juridike ndérmjet népunésve civilé dhe institucioneve té administratés publike té nivelit gendror apo vendor
té pércaktuara né nenin 2 té kétij ligji.

3. Pér céshtje té cilat nuk rregullohen shprehimisht nga ky ligj, do té zbatohet Kodi i Punés dhe
legjislacioni pérkatés.

Neni 3

Parimet e shérbimit civil

Shérbimi civil éshté i ndértuar dhe vepron mbi bazén e parimeve té profesionalizmit, té pavarésisé
dhe integritetit, t& paanésisé politike, té transparencés, té shérbimit ndaj publikut, té vazhdimésisé sé
karrierés, té pérgjegjésisé dhe korrektésisé né zbatimin e legjislacionit né fugi.

Neni 5

Komisioni i Shérbimit Civil

1. Komisioni i Shérbimit Civil éshté njé institucion i pavarur, i ngarkuar me mbikéqgyrjen e
menaxhimit té& shérbimit civil né té gjitha institucionet gé hyjné né fushén e veprimit té kétij ligji. Ai éshté
organi administrativ gé zgjidh ankimet ndaj vendimeve, lidhur me népunésin civil.

2. Komisioni i Shérbimit Civil pérbéhet nga pesé anétaré, té cilét emérohen nga Kuvendi me
propozim: dy nga Késhilli i Ministrave, njé nga Kontrolli i Larté i Shtetit dhe dy nga mbledhja e
pérfagésuesve té pushtetit vendor, té zgjedhur sipas procedurés sé parashikuar né nenin 6 té kétij ligji.
Institucionet e mésipérme propozojné tre kandidaté pér ¢cdo anétar té Komisionit.

3. Anétarét e Komisionit té Shérbimit Civil gézojné imunitetin e anétarit té Gjykatés sé Larté.

4. Komisioni zgjedh kryetar njé nga anétarét e tij. Kryetari i Komisionit t& Shérbimit Civil ka kéto
kompetenca:



a) raporton né Kuvend;

b) pérgjigjet pér veprimtariné e Komisionit t& Shérbimit Civil;

¢) pérfagéson Komisionin e Shérbimit Civil né marrédhéniet me té tretét.

5. Kryetari i Komisionit t& Shérbimit Civil zévendésohet:

a) kur i mbaron mandati;

b) kur largohet nga detyra né pérputhje me nenin 7, pika 3 té kétij ligji;

c) kur vdes;

¢) kur jep doréhegjen.

6. Anétarésia né Komision do té jeté pér njé periudhé shtatévjecare e gjysmé, pérve¢ Komisionit té
paré té eméruar sipas kétij ligji, i cili do t'i nénshtrohet rinovimit t€ pjesshém népérmjet hedhjes né short.
Njéri prej anétaréve zévendésohet pas njé viti e gjysmé té ekzistencés sé Komisionit, i dyti pas tre vjetéve, i
treti pas katér vjetéve e gjysmé, i katérti pas gjashté vjetéve dhe Kryetari pas shtaté vjetésh e gjysmé. Kur
njé anétar zévendésohet, i njéjti organ gé propozoi kété anétar do té propozojé pasardhésin e tij sipas pikés
2 té kétij neni.

7. Anétarét e Komisionit té Shérbimit Civil duhet té plotésojné kérkesat e pérgjithshme pér
pranimin né shérbimin civil, té parashikuara nga ky ligj, dhe té jené mbi 30 vjec.

8. Komisioni i Shérbimit Civil merr vendime me shumicén e votave té té gjithé anétaréve té tij.

9. Shpérblimi i anétaréve té Komisionit té Shérbimit Civil pércaktohet nga Kuvendi.

10. Komisioni ka njé Sekretariat Teknik, i cili kryen detyra té njé natyre ndihmése. Népunésit e
Sekretariatit jané népunés civilé.

11. Kuvendi vendos mbi strukturén organizative dhe vendet e punés pér Sekretariatin Teknik té
Komisionit té Shérbimit Civil, buxhetin vjetor pér té financuar veprimtariné e Komisionit t& Shérbimit Civil
dhe Sekretariatit té tij, pérfshiré pagat e anétaréve t€¢ Komisionit té Shérbimit Civil dhe punonjésve té
Sekretariatit Teknik té tij.

12. Komisioni i Shérbimit Civil, brenda tre muajve nga krijimi, harton rregulloren e brendshme
pér funksionimin e tij, e cila miratohet nga Kuvendi.

13. Komisioni i Shérbimit Civil raporton para Kuvendit né fund té c¢do viti dhe sa heré gé i
kérkohet rreth veprimtarisé sé tij.

Vendime té Gjykatés Kushtetuese

1. Vendim i Gjykatés Kushtetuese nr. 1, daté 19.1.2009

2. Vendim i Gjykatés Kushtetuese nr. 6, daté 31.3.2006

3. Vendim i Gjykatés Kushtetuese nr. 43, daté 19.12.2007

Vendime unifikuese té Kolegjeve té Bashkuara té Gjykatés sé Larté

1. Vendim unifikues i Kolegjeve té Bashkuara té Gjykatés sé Larté nr. 3, daté 24.1.2007

2. Vendim unifikues i Kolegjeve té Bashkuara té Gjykatés sé Larté nr. 20, daté 15.11.2007

VLERESIMI | KOLEGJEVE TE BASHKUARA TE GJYKATES SE LARTE

Kolegjet e Bashkuara té¢ Gjykatés sé Larté ¢mojné té parashtrojné géndrimin e tyre né lidhje me
pyetjet té cilat jané shtruar pér diskutim para tyre, pérgjigja e té cilave do té shérbejé si pér zgjidhjen drejt
dhe né pérputhje me ligjin té ¢éshtjes objekt gjykimi, ashtu dhe pér zgjidhjen e té gjitha céshtjeve té tjera té
kétij lloji, si dhe pér unifikimin e praktikés gjygésore.

Kolegjet e Bashkuara té€ Gjykatés sé Larté né gjykimin e késaj ¢éshtje vlerésojné se mund té japin
njé zgjidhje té ploté dhe pérfundimtare té saj, si dhe t’u japin pérgjigje té ploté pyetjeve gé jané shtruar pér
diskutim para tyre, duke analizuar dhe duke marré né konsideraté jo vetém dispozitat ligjore, té cilat jané
cituar mé lart né kété vendim, por né ményré té vecanté duke analizuar dhe interpretuar vendimet
unifikuese té Kolegjeve té Bashkuara té Gjykatés sé Larté me nr. 3, daté 24.1.2007 dhe nr. 20, daté
15.11.2007.

Né vendimet unifikuese t& Kolegjeve té Bashkuara té Gjykatés sé Larté me nr. 3, daté 24.1.2007
dhe nr. 20, daté 15.11.2007, Kolegjet e Bashkuara kané béré njé analizé té hollésishme dhe ligjore sé ¢faré
pérfagéson dhe cila éshté pozita procedurale e KSHC-sé né hallkat e organeve administrative dhe
gjygésore, hallka té cilat marrin né shqyrtim konfliktet midis népunésve civilé dhe institucioneve té
administratés publike né nivelin gendror apo vendor, si dhe cfaré pérfagésojné dhe cilat jané tiparet e
vendimeve té dhéna prej tyre.

Eshté evident fakti gé sot marrédhéniet e punés ndérmjet institucioneve té administratés publike



shtetérore (si té nivelit gendror, ashtu edhe vendor) dhe népunésve té saj, té cilét pranohen né shérbimin
civil duke fituar statusin e népunésit civil, gjejné rregullim né ligjin pér népunésin civil.

Ky ligj ka pércaktuar garté rregullat dhe parimet themelore mbi bazén e té cilave funksion sot
shérbimi civil, si dhe skemén e administrimit té tij, faktoré kéto té cilét kané ngritur né njé nivel mé té larté
dhe kané perfeksionuar akoma mé shumé funksionimin e shérbimit civil, si dhe marrédhéniet e krijuara
ndérmjet kétij té fundit dhe institucioneve t€ administratés publike, si asaj gendrore dhe asaj lokale.

Qéllimi i kétij ligji éshté pércaktuar né nenin 1, ku shprehimisht thuhet se:

“1. Qéllimi i kétij ligji éshté pércaktimi i rregullave té njéjta pér kushtet dhe procedurat e pranimit
né shérbimin civil, pér ményrén e fillimit dhe mbarimit t¢ marrédhénieve té punés, pér zhvillimin e
karrierés, pér garantimin e té drejtave dhe pércaktimin e detyrimeve té népunésve civilé, me synim krijimin
e njé shérbimi civil té géndrueshém, profesional dhe eficent.

2. Ky ligj pércakton skemén e administrimit t€ shérbimit civil, si dhe rregullon marrédhéniet
juridike ndérmjet népunésve civilé dhe institucioneve té administratés publike té nivelit gendror apo vendor
té pércaktuara né nenin 2 té kétij ligji”.

Né referim té nenit 3 té ligjit t& mésipérm, sot shérbimi civil éshté ndértuar dhe vepron mbi bazén e
parimeve té profesionalizmit, t€ pavarésisé dhe integritetit, t& paanésisé politike, t& transparencés, té
shérbimit ndaj publikut, t€& vazhdimésisé sé karrierés, té pérgjegjésisé dhe korrektésisé né zbatimin e
legjislacionit né fugi.

Pér té garantuar zbatimin dhe respektimin e kétyre parimeve, si dhe pér mbrojtjen me ligj té té
drejtave té punonjésve té cilét gézojné statusin e népunésve civil, kjo né respektim dhe té nenit 107/3 té
Kushtetutés e cila thoté se: “Garancité e géndrimit né detyré dhe trajtimi ligjor i népunésve publik
rregullohen me ligj”, u krijua Komisioni i Shérbimit Civil. KSHC-ja éshté organi administrativ i cili zgjidh
dhe vendos mbi ankimet ndaj vendimeve lidhur me népunésit civilé. Sa mé sipér parashikohet garté né
nenin 5/1 té ligjit pér népunésin civil, i cili thoté se: “Komisioni i Shérbimit Civil éshté njé institucion i
pavarur, i ngarkuar me mbikégyrjen e menaxhimit té shérbimit civil né té gjitha institucionet gé hyjné né
fushén e veprimit té kétij ligji. Ai éshté organi administrativ gé zgjidh ankimet ndaj vendimeve lidhur me
népunésin civil”.

Né analizé té géllimit pér té cilin u ngrit ky Komision, natyrés dhe kompetencat gé i ka dhéné ligji,
Kolegjet e Bashkuara té Gjykatés sé Larté, né vendimin e tyre unifikues nr. 3, daté 24.1.2007, kané arritur
né konkluzionin se: “i veshur me tiparet e njé organi administrativ té pavarur dhe té ngarkuar me zgjidhjen
e ankimeve ndaj vendimeve lidhur me népunésin civil, Komisioni i Shérbimit Civil ka tiparet e njé arbitri
administrativ apo € njé trupe (organi) me funksion dhe kompetenca quasi gjygésore”.

Pikérisht ky trajtim ligjor gé Kolegjet e Bashkuara t&¢ Gjykatés sé Larté i kané béré pozicionit
procedural t&¢ KSHC-sé duke e barazuar até me funksione dhe kompetenca “quasi gjygésore” buron nga
fakti se, KSHC-ja, né ndryshim nga té gjitha organet e tjera té administratés shtetérore té cilat ligji i ka
ngarkuar me shqyrtimin e ankimeve né rrugén administrative si organe eprore, géndron si njé arbitér
ndérmijet kétyre institucioneve té administratés publike (gofshin kéto té nivelit gendror, apo vendor) dhe
népunésve té shérbimit civil, pa gené né asnjé rast organ epror i subjekteve gé paragesin ankim, dhe duke
pasur né kompetencé marrjen e vendimeve, té cilat, né rast se jané marré né pérputhje me pikén 1/a té nenit
8 té ligjit pér népunésin civil, jané té detyrueshme pér institucionet e administratés publike (vendore ose
gendrore).

Kolegjet e Bashkuara, né vendimin unifikues nr. 3, daté 24.1.2007, nén dritén e parimeve té
pérgjithshme té legjislacionit procedural civil dhe duke marré parasysh dhe natyrén e KSHC-sé té
pércaktuar qarté né ligjin pér népunésin civil, e kané trajtuar kété t& fundit “si shkallén e paré té njé gjykimi
administrativ”, e cila do té shérbente pikérisht pér t’i dhéné fund mosmarréveshjeve brenda administratés
publike, pa iu drejtuar gjyqésorit.

Né kété vendim Kolegjet e Bashkuara kané arritur né pérfundimin se: “KSHC-ja éshté organi qé
ka juridiksionin fillestar té zgjidhjes s& mosmarréveshjes népérmjet dhénies sé njé vendimi né pérfundim té
kétij procesi. Pikérisht vendimi i KSHC-sg, thoné Kolegjet e Bashkuara, ngjason me vendimin e dhéné nga
gjykata e shkallés sé paré nisur nga tiparet e tij dhe nga fugia detyruese gé ligjvénési i ka dhéné né rastet
kur ai nuk ankimohet”.

Konkluzionet e Kolegjeve té Bashkuara né vendimet e tyre unifikuese té cituara mé lart, duke
pércaktuar gé KSHC-ja ka natyrén e njé arbitri administrativ ose té njé trupe (organi) me funksion dhe
kompetenca “quasi gjygésore”, si dhe konkluzioni qé vendimet e késaj té fundit barazohen me vendimet e
gjykatés sé shkallés sé paré, dalin garté né rast se do té analizojmé pikérisht pozitén procedurale, rolin gé
luan dhe funksionet gé ka ky organ.

Rezulton se: i) KSHC-ja nuk éshté palé né procesin civil gé zhvillohet ndérmjet punédhénésit dhe



punémarrésit, dhe Kjo nisur nga fakti se KSHC-ja nuk ka asnjé interes té ligjshém té drejtpérdrejté né kété
proces me pérjashtim té interesit qé do té kishte si ¢do instancé gjygésore gé té mos i cenohej vendimi i
dhéné prej saj.

ii) KSHC-ja, ashtu si ¢do gjykaté e shkallés sé paré, nuk mund té marré kurrsesi pérsipér detyrime
gé mund té lidhen me ekzekutimin e vendimit, sic mund té jeté emérimi apo pranimi né puné i
punémarrésit.

iii) Né referim té nenit 8/3 té ligjit pér népunésin civil punédhénési, i cili ka humbur né procesin
administrativ, paraget né gjykatén e apelit ankim kundér vendimit t&¢ KSHC-sé, njésoj sikur té paragesé
ankim kundér njé vendimi té shkallés sé paré.

iii) Gjykata e apelit merr né shqyrtim ankimin ndaj vendimit t¢ KSHC-sé si gjykaté e shkallés sé
dyté, duke respektuar té gjitha rregullat procedurale té parashikuara né nenin 461 e vijues té K.Pr. Civile.
Kjo gjykaté, né gjykimin e kétyre ¢éshtjeve, zbaton té gjitha rregullat e parashikuara né nenin 452 e vijues
té K.Pr.Civile, duke pasur detyrim gé gjaté gjykimit dhe shqyrtimit t& ankimit t& paragitur para saj “zé
administrojé dhe t’ia nénshtrojé hetimit té gjitha materialet e ¢éshtjes sé shqyrtuar nga KSHC-ja né ményré
qé t’i japé pérgjigje té bazuar pretendimeve té paléve (vendimi unifikues nr. 20, daté 15.11.2007).

Kolegjet e Bashkuara té Gjykatés sé Larté, duke marré parasysh dhe konkluzionet e arritura nga po
kéto Kolegje té Bashkuara né vendimin e tyre me nr. 3, daté 24.1.2007 “se vendimet e KSHC-sé ngjasojné
me vendimin e dhéné nga gjykata e shkallés sé paré nisur nga tiparet dhe nga fugia detyruese gé ligjvénési
u ka dhéné né rast se ato nuk ankimohen”, arrijné né konkluzionin se: “pasojat dhe efektet qé kané kéto
vendime do té jené té njéjta me pasojat dhe efektet gé sjellin vendimet e shkallés sé paré, né rast se ato
nuk ankimohen ose kur marrin formé té preré”.

Nga analiza e hollésishme e béré mé lart, Kolegjet e Bashkuara té Gjykatés sé Larté né shqyrtimin
e ¢céshtjes objekt gjykimi ¢mojné se vendimi i KSHC-sé dhéné né favor té kérkueses Arta Kokoshi, i cili ka
marré formé té preré pasi éshté 1éné né fugi nga Gjykata e Apelit Gjirokastér me nr. 18, daté 3.2.2009, do té
barazohet me vendimin e gjykatés sé shkallés sé paré dhe éshté titull ekzekutiv, pasi ai ka marré formé té
preré.

NEé kuptim t€ ligjit njé vendim konsiderohet se ka marré formé t& preré kur: “a) nuk mund té béhet
ankim kundér tij; b) nuk éshté béré ankim kundér tij brenda afateve té caktuara nga ligji ose kur ankesa
éshté térhequr; c) ankesa e paragitur nuk éshté pranuar; ¢) vendimi i gjykatés éshté l&né né fuqi,
ndryshuar, ose éshté pushuar gjykimi né shkallé té dyté” (neni 451 i K.Pr.Civile).

Vendimi gé ka marré formé té preré, né kuptim té nenit 451/a té K.Pr.Civile, éshté i detyrueshém
“pér palét, pér trashégimtarét e tyre, pér personat gé heqin té drejta nga palét, pér gjykatén gé ka dhéné
vendimin dhe pér té gjitha gjykatat dhe institucionet e tjera. Vendimi qé ka marré formé té preré ka fugi
vetém pér cka éshté vendosur midis po atyre paléve, pér té€ njéjtin objekt dhe pér té njéjtin shkak. Njé
konflikt gé éshté zgjidhur me vendim té formés sé preré nuk mund té gjykohet pérséri, pérvec kur ligji
parashikon ndryshe”.

Né analizé té ligjeve dhe dispozitave té pérmendura (té ligjit pér népunésin civil, té K.Pr. Civile, si
dhe vendimeve unifikuese) éshté e garté dhe evidente se institucionet e administratés gendrore dhe lokale
jané té detyruara gé té ekzekutojné né ményré té menjéhershme vendimet e KSHC-sé, si kur ato marrin
formé té preré, sepse nuk ankimohen, ashtu dhe kur ato marrin formé té preré pasi jané Iéné né fugi nga
gjykatat mé té larta. Né rastet kur vendimet e KSHC-sé nuk ekzekutohen né ményré vullnetare nga
institucionet e administratés gendrore dhe lokale, pér sa kohé kéto vendime barazohen me vendimet e
shkallés sé paré, punémarrési ka té drejté té kérkojé ekzekutimin e detyrueshém té kétij vendimi duke
respektuar té gjitha rregullat e parashikuara né K.Pr.Civile (pjesa e katért e K.Pr.Civile, ekzekutimi i
detyrueshém, neni 510 e vijues).

Né kuptimin e sé drejtés soné procedurale, pérbéjné titull ekzekutiv “té gjitha vendimet civile té
formés sé preré té gjykatés gé pérmbajné njé detyrim, vendimet e dhéna prej saj pér sigurimin e padisé, si
dhe vendimet pér ekzekutim #é pérkohshém, té cilat jané té detyrueshme gé té zbatohen ”.

Kolegjet e Bashkuara té Gjykatés sé Larté arrijné né konkluzionin se vendimet e KSHC-sg,
té cilat ngjasojné me vendimet e shkallés sé paré si pér nga tiparet e tyre, ashtu dhe nga fugia
detyruese, kur ato nuk ankimohen ose kané marré formé té preré, jané tituj ekzekutivé.

Kolegjet e Bashkuara té€ Gjykatés sé Larté arrijné né kété konkluzion té réndésishém pasi vendimet
e KSHC-sé pérmbajné karakteristikat e titullit ekzekutiv. Kéto vendime: i) pérmbajné njé detyrim; ii) kané
efekte ekzekutive; dhe iii) marrin formé té preré né rast se nuk ankimohen, apo mbeten né fugi nga gjykatat
mé té larta.

Kolegjet e Bashkuara arrijné né konkluzionin e mésipérm dhe né zbatim dhe respektim té parimeve
themelore té té drejtave té njeriut, né ményré té vecanté té parimit té rivendosjes né vend té té drejtave té



shkelura, népérmijet ekzekutimit té njé vendimi, i cili ka marré formé té preré, parim Ky i parashikuar si né
ligjin themeltar té shtetit, Kushtetutén, ashtu dhe né KEDNJ.

Kolegjet e Bashkuara té Gjykatés sé Larté vlerésojné se né rast se vendimet e KSHC-ja nuk do té
trajtoheshin si tituj ekzekutivé, pra nuk do té kishin fuqin€ detyruese pér t’u ekzekutuar (duke respektuar té
gjitha dispozitat procedurale), do té ndodheshim para faktit gé: i) individét, té cilét kishin fituar té drejtat e
tyre népérmjet kétyre vendimeve, t€ mos arrinin t’i rivendosnin asnjéheré€ né vend ato, pavarésisht se ligji e
parashikon garté gé vendimet e KSHC-sé jané té detyrueshme pér té gjitha institucionet e administratés
gendrore dhe lokale; ii) mosekzekutimi i vendimeve té KSHC-sg, té cilat nuk ishin ankimuar ose kishin
marré formé té preré do té bénte gé i gjithé procesi (duke pérfshiré si gjykimin né shkallé té paré nga
KSHC-ja, ashtu dhe gjykimin né shkallé té dyté prané gjykatés sé apelit dhe gjykimin né Gjykatén e Larté),
té ishte plotésisht jo efektiv dhe jo i rregullt nga piképamja ligjore, pasi do t’i mungonte pikérisht faza e
fundit, ajo e ekzekutimit, gjé qé bie né kundérshtim té ploté me nenet 42, 142/3 té Kushtetutés, si dhe nenet
6 dhe 13 t& KEDNJ-sé.

Kéto Kolegje vlerésojné se gjithé procesi i gjykimit, i cili né bazé té nenit 42 té Kushtetutés éshté
mbrojtja e té drejtave dhe lirive kushtetuese dhe ligjore té individéve, nuk pérmbushet vetém me njohjen
dhe deklarimin e tyre népérmjet kétij procesi. Pérvec vértetimit dhe njohjes té sé drejtés népérmjet njé
procesi gjygésor, éshté e domosdoshme té€ merren masa gé té drejtat, lirité dhe interesat kushtetuese té
individéve té realizohen efektivisht.

Ekzekutimi i detyrueshém éshté pikérisht zbatimi i pasojave té vendosura nga ligji pér llojin e
paligjshmérisé sé krijuar nga ana e organeve té administratés shtetérore. Ekzekutimi i detyrueshém béhet
me géllim gé té rivendoset sundimi i ligjit dhe gé me ané té pérmbushjes sé detyrueshme té rivendoset e
drejta objektive qé i &shté cenuar kérkuesit.

Ekzekutimi i vendimit pérbén njé element thelbésor té shtetit té sé drejtés dhe té veté nocionit té
gjykimit té drejté. Asnjé organ shtetéror nuk mund té véré né diskutim drejtésiné e vendimeve gjygésore té
formés s€ preré dhe &shté i detyruar t’i respektojé ato. Cdo organ shtetéror detyrohet t€ marré masat
pérkatése pér zbatimin e tyre, pasi ekzekutimi i vendimit té¢ formés sé preré konsiderohet si faza
pérfundimtare e realizimit té njé té drejte té fituar gjyqésish. Sa mé sipér, éshté njé proces i téré, pasi nuk
do té kishte kuptim fitimi i njé té drejte dhe zhvillimi i njé procesi gjygésor né rast se nuk do té arrihej
ekzekutimi dhe rivendosja né vend e saj. Faza e ekzekutimit té vendimit éshté faza pérfundimtare e té gjithé
procesit gjygésor té zhvilluar, e cila éshté e lidhur pazgjidhshmérisht me gjithé gjykimin qé éshté zhvilluar.

Né respektim té vendimeve té Gjykatés Kushtetuese, Kolegjet e Bashkuara ritheksojné se gjykimi i
njé ¢éshtjeje nuk duhet té kuptohet dhe konceptohet ngushté vetém me sigurimin e njé vendimi gjygésor,
por me pérfundimin e gjithé kétij procesi, sepse njé e drejté e fituar, nése nuk arrihet té realizohet népérmjet
ekzekutimit t& vendimit, mbetet pa asnjé vleré. Kjo e drejté jo vetém gé duhet té realizohet, por duhet té
realizohet brenda njé afati té arsyeshém dhe éshté pjesé pérbérése e procesit té rregullt ligjor né kuptim té
Kushtetutés dhe té KEDNJ-Sé.

Kolegjet e Bashkuara t& Gjykatés sé Larté ¢mojné se pikérisht trajtimin e kétyre parimeve té
réndésishme i gjejmé té pasgyruara né njé numér vendimesh té Gjykatés Kushtetuese, si dhe té Gjykatés
Evropiane té t€ Drejtave t€ Njeriut (mé poshté e quajtur “GJEDNJ”).

Né vendimin me nr. 1, daté 19.1.2009, Gjykata Kushtetuese, né referim dhe té vendimeve té
GJEDNJ-sé, thoté shprehimisht se: “pavarésisht se vendimi pérfundimtar pér t'u ekzekutuar merr formén e
njé vendimi gjykate ose té njé vendimi té organit administrativ, legjislacioni i brendshém dhe konventa
parashikojné qé ai duhet té ekzekutohet”.

Gjykata Kushtetuese, né vendimin e mésipérm, pasi ka konfirmuar dhe njéheré konkluzionin e
arritur nga Kolegjet e Bashkuara té Gjykatés sé Larté né vendimin me nr. 3, daté 24.1.2007 (té cituar mé
lart), ka konsideruar té pabazuar pretendimin e organit administrativ, i cili ka véné né dyshim fuqiné
ekzekutive dhe vlerén e vendimit té gjykatés sé apelit, pasi kjo e fundit sipas organit administrativ nuk
pérmbante detyrime dhe nuk kishte shqyrtuar céshtjen né themel. Gjykata Kushtetuese ka theksuar se
pérballé detyrimit pér zbatimin e vendimeve té formés sé preré té gjitha subjektet jané njésoj dhe duhet té
pérgjigjen njésoj, gofshin kéto publike apo private.

Po kjo gjykaté, né vendimin e saj nr. 6, daté 31.3.2006 dhe nr. 43, daté 19.12.2007, thekson se: “I
gjithé procesi gjygésor shpesh heré i véshtiré dhe problematik nuk do té kishte vleré né gofté se nuk do té
pasohej nga njé proces gé lidhet drejtpérsédrejti me veprimtariné e organeve té pérmbarimit, me
ekzekutimin e vendimit ose realizimin e té drejtés sé fituar”.

Né analizé té vendimeve té mésipérme del garté ideja se organet shtetérore jané té detyruara té
zbatojné vendimet gjygésore. Ky proces, thoté kjo gjykaté, “éshté i ndaré né dy faza, ku faza e paré éshté
njohja ose deklarimi i té drejtés e cila si rregull pérfundon kur vendimi merr formé té preré, dhe faza e dyté



éshté ajo fazé kur e drejta éshté e sigurt, por kérkohet gé ajo té vihet né jeté qofté dhe me masa
shtrénguese, nése zbatimi vullnetar nuk jep rezultatet e duhura. Duke gené késhtu, gjykimi nuk duhet
konceptuar ngushté vetém me sigurimin e njé vendimi gjygésor, por me pérfundimin e gjithé kétij procesi,
sepse njé e drejté e fituar, nése ajo nuk realizohet népérmjet ekzekutimit té vendimit, mbetet pa asnjé
vieré”.

Pikérisht e drejta pér té kérkuar ekzekutimin e detyrueshém té njé vendimi qé ka marré formé té
preré, brenda njé afati t€ arsyeshém, duhet konsideruar si pjesé pérbérése e té drejtés pér njé proces té
rregullt ligjor, si né kuptimin e Kushtetutés, ashtu dhe KEDNJ, kjo pasi individi i cili i drejtohet njé gjykate
kompetente pér té realizuar njé té drejté nuk mund té presé pa kufi pér ta realizuar até.

GJEDNJ-ja ka konsideruar si pjesé integrale té nenit 6/1 t¢ KEDNJ-sé té drejtén pér té kérkuar
ekzekutimin e njé vendimi gjyqgésor té formés sé preré brenda njé afati té arsyeshém. Né vendimin e saj né
¢éshtjen “Qufaj kundér Shqipérisé”, GJEDNIJ thekson: “se do té ishte e papérfytyrueshme gé neni 6/1 té
pérshkruajé me hollési garancité procedurale gé u jepen paléve ndérgjygése pa siguruar mbrojtjen e
ekzekutimit té vendimeve gjygésore. Kjo ka gjasa té ¢ojé né situaté té papajtueshme me parimin e sundimit
té sé drejtés, parim té cilin shtetet kontraktuese kané marré pérsipér ta respektojné kur ratifikuan
konventén”.

Sa mé sipér e gjejmé dhe né rekomandimet e Komitetit t¢ Ministrave t& Késhillit té¢ Evropés té
miratuara mé 9.9.2003, ku ndér té tjera rekomandon shtetet anétare t& Késhillit t&é Evropés gé té sigurojné
njé autoritet administrativ gé té zbatojné vendimet gjygésore brenda njé kohe té arsyeshme.

GJEDNJ-ja ka theksuar me forcé se shteti duhet t& marré pérsipér detyrimin pér té siguruar palét
pjesémarrése né proces se ato do té kené mundési reale té ekzekutojné vendimet gjyqésore civile té formés
sé preré, dhe se e drejta pér té pasur akses né gjykaté do té ishte iluzion, nése sistemi ligjor dhe zbatimi
praktik i tij do té béhej shkak gé njé vendim gjygésor i formés sé preré t€ mbetej inefektiv dhe i
pazbatueshém pér njé kohé té gjaté. Zbatimi i ploté, efektiv dhe efikas i vendimeve gjygésore éshté me
réndési thelbésore pér shtetet, me géllim gé té krijojné, forcojné dhe zhvillojné njé sistem gjygésor té
respektueshém nga té gjithé.

Sot njé réndési té madhe merr pérafrimi i legjislacionit ekzistues shgiptar me até t€ acquis
communauitaire dhe zbatimin e tij me efektivitet. Vendi yné duhet té pérpiget qé té sigurojé gé ligjet e saj
ekzistuese dhe legjislacioni i ardhshém té shkojé gradualisht drejt pérputhjes me acquis communauitaire.
Shqipéria do té sigurojé gé legjislacioni ekzistues dhe i ardhshém té zbatohet dhe té imponohet si¢ duhet
(neni 70 i ligjit nr. 9590, daté 27.7.2006 “Pér ratifikimin e “Marréveshjes té Stabilizim-Asociimit ndérmjet
Republikés sé Shqipérisé dhe Komuniteteve Evropiane e shteteve té tyre anétare”).

Kolegjet e Bashkuara té Gjykatés sé Larté, né analizé té gjithé legjislacionit t& mésipérm (té
brendshém dhe atij ndérkombétar), arrijné né pérfundimin se duke gené se vendimet e KSHC-sé njehsohen
me vendimet e shkallés sé parg, ato jané tituj ekzekutivé.

Referuar nenit 511 t& K.Pr.Civile, titulli ekzekutiv vihet né ekzekutim me kérkesén e kreditorit. Pér
kété géllim léshohet urdhri i ekzekutimit brenda 5 (pesé€) ditéve nga data e paragitjes sé kérkesés sé
kreditorit, i cili jepet pér rastet e parashikuara nga shkronja “a” dhe “b” t€ nenit t€ mésipé€rm nga gjykata q&
ka dhéné vendimin.

Titulli ekzekutiv éshté burim i menjéhershém dhe i drejtpérdrejté i kérkesés sé kreditorit pér vénien
né ekzekutim té detyrueshém, si dhe i pérgjegjésisé sé organit ekzekutiv pér té proceduar me ekzekutimin e
detyrueshém.

Kolegjet e Bashkuara té Gjykatés sé Larté vlerésojné se, ashtu si né rastin kur kérkohet ekzekutimi
i detyrueshém i njé vendimi civil té formés sé preré éshté i domosdoshém léshimi i urdhrit t& ekzekutimit
edhe né rastin e ekzekutimit té detyrueshém té vendimit t& KSHC-sé éshté i domosdoshém Iéshimi i urdhrit
té ekzekutimit nga gjykata gé ka dhéné vendimin.

Kjo pér faktin se duhet edhe njéheré té verifikohet nése ekzistojné kushtet e titullit ekzekutiv apo
jo. Verifikimi i kushteve té titullit ekzekutiv béhet nga gjykata né momentin kur titulli i ekzekutimit
kérkohet té vihet né ekzekutim nga kreditori. Gjykata, pasi verifikon ekzistencén e kushteve té titullit
ekzekutiv, 1éshon urdhrin e ekzekutimit sipas parashikimeve té neneve 511-514 té K.Pr.Civile. Ligjvénési
kété té drejté ia ka I&né pikérisht gjykatés qé ka dhéné vendimin, pasi organi ekzekutiv (pérmbaruesi
gjygésor) duhet té lirohet nga domosdoshméria pér té hetuar, nése ai gé kérkon ekzekutimin e titullit
ekzekutiv éshté apo jo titullar i sé drejtés e cila ka mbetur e papérmbushur.

Kushtet e titullit ekzekutiv gé heton gjykata konsistojné né verifikimin e ekzistencés té sé drejtés
materiale, e drejté e cila duhet té jeté e sigurt, e pércaktuar dhe e kérkueshme. Gjaté kétij gjykimi nuk
lejohet asnjé lloj hetimi mbi themelin e té drejtés. Kur themi e drejta duhet té jeté e sigurt, nénkuptohet gé
ajo duhet té rezultojé né ekstremet e saj objektive dhe subjektive nga titulli ekzekutiv.



Kur themi gé ajo duhet té jeté e pércaktueshme do té thoté gé kjo e drejté (objekt ekzekutimi) té
jeté e garté pa asnjé médyshje apo konfuzion. Kur themi gé e drejta té jeté e kérkueshme, do té thoté gé
kreditori ka té drejté ta kérkojé menjéheré kété té drejté, dhe kjo e fundit nuk éshté e lidhur me ndonjé afat
té papérfunduar, apo me ndonjé kusht pezullues.

Né respektim té konkluzioneve té arritura dhe mé paré gé KSHC-ja ka tiparet e njé arbitri
administrativ apo té njé trupe (organi) me funksion dhe kompetenca quasi gjygésore dhe vendimet e tij
ngjasojné me vendimin e dhéné nga gjykata e shkallés sé paré, nisur nga tiparet dhe nga fugia detyruese qé
ligjvénési u ka dhéné né rast se ato nuk ankimohen,

Kolegjet e Bashkuara té Gjykatés sé Larté arrijné né konkluzionin se ¢do subjekt, né favor té
té cilit éshté dhéné njé vendim nga KSHC-ja (vendim, i cili nuk éshté ankimuar ose ka mbetur né
fugi nga gjykatat mé té larta, pra ka marré formé té preré), dhe ky vendim nuk ekzekutohet né
ményré vullnetare nga institucionet e administratés gendrore dhe lokale, ka té drejté té kérkojé
ekzekutimin e detyrueshém té tij duke kérkuar prané gjykatés qé ka dhéné vendimin Iéshimin e
urdhrit té ekzekutimit né respektim té nenit 511 té K.Pr.Civile.

Duke gené se gendra e KSHC-sé éshté né Tirané, Kolegjet e Bashkuara té Gjykatés sé Larté
¢mojné se Gjykata e Rrethit Gjygésor Tirané éshté gjykata kompetente e cila do té gjykojé kérkimin
né lidhje me léshimin e urdhrit ekzekutiv pér vendimet e KSHC-sg, té cilat kané marré formé té
preré.

NEé lidhje me pyetjen nr. 5 gé éshté shtruar pér diskutim para Kolegjeve té Bashkuara té Gjykatés sé
Larté, e cila éshté: “Né vijim té zgjidhjeve gé kané dhéné Kolegjet e Bashkuara duke konsideruar KSHC-né
si njé “quasi” gjykaté dhe gjykata e apelit qé si njé gjykaté e shkallés sé dyté, ankimi kundér vendimit té
KSHC-sg, atéheré nga piképamja tokésore cila gjykaté apeli do té jeté kompetente pér gjykimin e ¢éshtjes,
Gjykata e Apelit Tirané (né gendrén e KSHC-sé) apo gjykata e apelit né juridiksionin gé ka seliné
institucioni qé éshté ankimues”.

Kolegjet e Bashkuara té Gjykatés sé Larté arrijné né konkluzionin se gjykata kompetente si
nga piképamja territoriale, ashtu dhe nga piképamja Iéndore pér t& marré né shqyrtim ankimet gé
béjné institucionet e administratés gendrore dhe lokale kundér vendimeve té KSHC-sg, éshté
Gjykata e Apelit Tirané, né territorin e sé cilés éshté dhe KSHC-ja.

Kolegjet e Bashkuara té Gjykatés sé Larté, né kuadrin e gjithé analizés ligjore té béré mé lart,
vlerésojné se vendimi i Gjykatés sé Rrethit Gjygésor Sarandé nr. 83, daté 8.5.2009, i cili ka vendosur:
“Deklarimin e moskompetencés territoriale pér gjykimin e ¢éshtjes civile nr. 83 regjistrimi, daté 7.5.20009.
Kalimin e ¢éshtjes pér kompetencé Gjykatés sé Rrethit Gjygésor Tirané” éshté i drejté dhe i bazuar né ligj,
dhe si i tillé ai duhet té lihet né fuqi.

Rezultojné nga aktet gé ndodhen né dosjen gjygésore dhe gé i jané nénshtruar hetimit dhe debatit
gjygésor se vendimi i KSHC-sé nr. 157, daté 2.10.2008, i cili ka vendosur: “Pranimin e ankesés sé znj. Arta
Kokoshi. Shfugizimin e urdhrit nr. 32, daté 31.7.2008 té kryetarit té bashkisé Delviné. Kthimin e ankueses
né pozicionin e inspektores sé Zyrés sé Ndihmés Ekonomike. Ky vendim éshté i detyrueshém pér
institucionin té cilit i drejtohet” ka mbetur né fuqi nga Gjykata e Apelit Gjirokastér me vendimin e késaj té
fundit me nr. 18, daté 3.2.2009, duke zgjidhur pérfundimisht konfliktin mes paléve ndérgjygése.

Kolegjet e Bashkuara vlerésojné dhe né kuadrin e gjithé analizés sé béré mé lart se vendimi i
KSHC-sé nr. 157, daté 2.10.2008 éshté titull ekzekutiv, pasi ai pérmban detyrime pér palén e paditur té
shprehura garté né pjesén e dispozitivit dhe si i tillé ai éshté i detyrueshém pér t’u zbatuar nga punédhénési,
bashkia e Delvinés.

Duke gené se gendra e KSHC-sé éshté né Tirané, Kolegjet e Bashkuara té Gjykatés sé Larté
¢cmojné se Gjykata e Rrethit Gjygésor Tirané éshté gjykata kompetente, e cila do té gjykojé kérkesén e
kérkueses Arta Kokoshi pér I&shimin e urdhrit té ekzekutimit t&¢ vendimit t&¢ KSHC-sé nr. 157, daté
2.10.2008, Iéné né fugi me vendimin nr. 18, daté 3.2.2009 té Gjykatés sé Apelit Gjirokastér.

PER KETO ARSYE,
Kolegjet e Bashkuara té Gjykatés sé Larté, mbéshtetur né nenin 63 té K.Pr. Civile,
VENDOSEN:

Lénien né fugi té vendimit té Gjykatés sé Rrethit Gjygésor Sarandé nr. 83, daté 8.5.2009.
Ky vendim éshté unifikues dhe dérgohet pér unifikimin e praktikés gjyqésore.



Anétaré pro: Shpresa Becaj (kryesuese), Gani Dizdari, Besnik Imeraj, Fatos Lulo, Ardian Nuni,
Evelina Qirjako, Guxim Zenelaj, Medi Bici.

Anétaré kundér: Ardian Dvorani, Ariana Fullani, Majlinda Andrea, Aleksandér Muskaj, Andi
Celiku, Mirela Fana.

MENDIMI | PAKICES

Si gjyqtaré né pakicé kemi mendim té kundért me shumicén e Kolegjeve té Bashkuara si pér sa i
pérket interpretimit t& unifikuar té ligjit, ashtu edhe pér zgjidhjen e ¢éshtjes objekt gjykimi.

Problemet ligjore pér té cilat Kolegjet e Bashkuara jané thirrur pér té béré njé interpretim té
unifikuar té ligjit dhe njehsim té praktikés gjyqgésore, pavarésisht nga forma e ményra si jané drejtuar
pyetjet, duket se pérséri e pashmangshmérisht kané té béjné me natyrén juridike e funksionale té
Komisionit t& Shérbimit Civil (KSHC) dhe té akteve gé ai nxjerr, né rastet kur shqyrton ankimet qé i
paragiten nga ana e népunésit civil kundér aktit administrativ té titullarit pérkatés té institucionit té
administratés publike (gendrore a vendore), gé ka vendosur ndaj tij masé disiplinore deri né largimin nga
shérbimi civil.

Kolegjet e Bashkuara, népérmjet disa vendimeve unifikuese t& méparshme (p.sh. vendimi nr. 3,
daté 24.1.2007 dhe vendimi nr. 20, daté 15.11.2007) jané pérpjekur té japin pérgjigje sa mé ezauruese
lidhur me até se cfaré pérfagéson KSHC-né dhe vendimet e dhéna prej tij. Né thelb, né kéto vendime
unifikuese Kolegjet e Bashkuara shprehen se KSHC-ja nuk éshté organ epror i paléve dhe vendimet e saj
kané fuqi detyruese mbi palét, gjé qé éshté njé interpretim korrekt dhe i padiskutueshém. Po késhtu, né kéto
vendime unifikuese Kolegjet e Bashkuara jané shprehur edhe se KSHC-ja éshté njé “quasi gjykaté”
(“thuajse njé gjykat€”), ajo ka juridiksionin fillestar pér zgjidhjen e mosmarréveshjes ndérmjet n€punésit
civil dhe organit té administratés shtetérore ku ushtron detyrén. KSHC-ja e shqyrton dhe e zgjidh c¢éshtjen
si njé gjykaté e shkallés sé paré. Kundérshtimi i vendimit t&¢ KSHC-sé nuk béhet me padi por vetém
népérmijet ankimit, njésoj sikurse kundérshtohen vendimet e dhéna nga gjykata e shkallés sé paré.

Pakica ka mendimin se, rrjedhojé e njé interpretimi té tillé konfuz e té gabuar té ligjit nr. 8549,
daté¢ 11.11.1999 “Pér statusin e népunésit civil” dhe té parimeve e normave procedurale civile e
administrative nga ana e Kolegjeve té Bashkuara né kéto vendime unifikuese, vecanérisht pér sa i pérket
natyrés sé funksionit dhe té vendimit té dhéné nga KSHC-ja, jané edhe problematikat e interpretimit té ligjit
gé kané lindur né praktikén toné gjyqgésore, me géndrime nga mé té ndryshmet. Késhtu, praktika gjygésore
tashmé nuk ka mé géndrim té konsoliduar se cili éshté akti administrativ ose vendimi gjygésor qé pérbén
titull ekzekutiv. A éshté vendimi i KSHC-sé apo vendimi i gjykatés sé shkallés sé paré ose té apelit qé ka
juridiksionin fillestar t& shqyrtimit té céshtjes? Pér pasojé ka konfuzion edhe né kuptimin e zbatimin e
drejté dhe té njehsuar té ligjit lidhur me pércaktimin e gjykatés kompetente nga piképamja léndore e
tokésore pér sa i pérket fazés s€ ekzekutimit, pra cili éshté “vendimi i formés s€ prer€” apo “akti” tjetér qé
pérbén ose béhet titull ekzekutiv, cili éshté vendi i ekzekutimit, cila gjykaté nxjerr urdhrin e ekzekutimit etj.

Prandaj, si gjygtaré né pakicé, vlerésojmé se ishte vendi gé Kolegjet e Bashkuara té vinin né
diskutim analizén dhe pérfundimet unifikuese t& méparshme té vendimeve té Kolegjeve té Bashkuara lidhur
me sa parashtrohet mé sipér, pér té analizuar dhe pér té béré njé interpretim sistematik dhe ezaurues né té
gjitha planet té céshtjeve gé lidhen me pozicion juridik t&¢ KSHC-sé, me natyrén e vendimeve té dhéna prej
saj. Né kété ményré Kolegjet e Bashkuara do té ishin né gjendje pér té konkluduar gartazi dhe né ményré té
ploté lidhur me kété problematiké, duke u nisur nga dallimi i preré dhe i padiskutueshém ndérmjet
juridiksionit administrativ dhe juridiksionit gjyqgésor.

Si rrjedhojé e kétyre analizave dhe arsyetimeve unifikuese, nése ligji i posagcém nuk parashikon
ndryshe, duke u nisur nga parimet e pérgjithshme dhe rregullat procedurale té fazés sé ekzekutimit,
Kolegjet e Bashkuara do té ishin né gjendje té shpreheshin edhe lidhur me pyetjet e shtruara pér zgjidhje sé
fundmi, madje pa gené e nevojshme pér té dhéné ndonjé pérfundim unifikues, edhe pér sa i pérket asaj se
kush éshté titulli ekzekutiv, vendi i ekzekutimit dhe kush gjykaté léshon urdhrin e ekzekutimit.

Né vijim, si gjyqtaré né pakicé, parashtrojmé elementet bazé té njé analize mbi interpretimin dhe
zbatimin e drejté e t€ unifikuar t€ ligjit “Pér statusin e népunésit civil” dhe t€ normave procedurale civile
dhe administrative, té lidhura me natyrén e funksionit t¢ KSHC-sé dhe akteve qé ajo nxjerr, pér rrugén e
detyrueshme administrative qé palét duhet t€ ndjekin pérpara se t’i drejtohen juridiksionit gjyqésor, si edhe
pér natyrén dhe aspekte té shqyrtimit gjygésor té konflikteve gé kané lindur ndérmjet népunésit civil dhe
institucionit té administratés shtetérore ku ai ushtron detyrén.



Késhtu, si gjyqtaré né pakicé, kemi mendimin se KSHC-ja éshté njé organ administrativ i posacém
i krijuar me ligj me rolin e “gjykatésit” administrativ, i cili vihet né 1évizje dhe shqyrton vetém ankimin
administrativ té népunésit civil ndaj aktit administrativ té nxjerré nga institucioni shtetéror ndaj tij.

Sipas ligjit “Pér statusin e népunésit civil”, objekti i gjykimit administrativ né KSHC, sikurse
ndodh né parim me ¢do proceduré rishikimi administrativ, &shté si dobishméria ashtu edhe ligjshméria e
aktit té nxjerré nga titullari i institucionit shtetéror kundrejt népunésit civil lidhur me c¢éshtje gé prekin
statusin ligjor té kétyre té fundit. KSHC-ja, né pérfundim té hetimit administrativ, mund té konfirmojé apo
té cenojé aktin e ankimuar, né rastin e fundit duke e zgjidhur veté konfliktin mes népunésit civil dhe organit
té administratés shtetérore.

Népunési civil apo institucioni i administratés publike mund ta kundérshtojné aktin administrativ
(vendimin) e KSHC-sé né gjykaté. Ky kundérshtim i vendimit t¢ KSHC-sé béhet népérmjet ngritjes sé
padisé né gjykatén gé ka juridiksionin fillestar sipas ligjit pér sa i pérket kompetencés léndore dhe tokésore,
sikurse kundérshtohet gjygésish ¢do akt tjetér i njé organi administrativ. Pra, né gjykatén e shkallés sé paré
né rastet kur vendimi i KSHC-sé kundérshtohet nga népunési civil dhe né gjykatén e apelit né rastet kur
vendimi i KSHC-sé kundérshtohet nga institucioni shtetéror (neni 8 i ligjit).

Lidhur me kompetencén tokésore, né ¢do rast, ajo i pérket, respektivisht, gjykatés sé shkallés sé
paré ose gjykatés sé apelit t& ngarkuar me shqyrtimin e mosmarréveshjeve administrative, pikérisht té asaj
té vendit ku ka seliné e tij organi i administratés shtetérore gé ka nxjerré aktin administrativ, i cili, sipas
pretendimit t€ népunésit civil, i cenon Kkétij té fundit statusin ligjor dhe interesat e tij. Fakti g& gjygésish
kundérshtohet edhe vendimi i dhéné nga KSHC-ja pér konfirmimin apo cenimin e vendimit t€ dhéné mé
paré nga organi i administratés shtetérore nuk ndikon né kompetencén tokésore. Kjo pér shkak se arsyeja e
lindjes dhe zhvillimit t& konfliktit mes népunésit civil dhe organit t& administratés shtetérore éshté akti
administrativ (vendimi) i kétij té fundit lidhur me prekjen e elementeve té statusit qé ligji i njeh népunésit
civil.

Prandaj, do té gjejné zbatim té njéjtat kritere gjykimi mbi kompetencén tokésore sikurse tashmé
éshté praktiké e konsoliduar pér rastet e tjera t€ gjykimeve administrative (p.sh. ¢éshtjet e konflikteve té
pronave té ish pronaréve, atyre tatimore, doganore etj.), né té cilat, pavarésisht se kundérshtohen si akti
administrativ i organit vartés edhe ai i nxjerré nga organi epror, kompetente nga piképamja tokésore éshté
gjykata e vendit ku ka seliné organi administrativ inferior i cili ka nxjerré aktin administrativ, qé éshté né
thelb zanafilla dhe arsyeja gé e ka lindur dhe e mban gjallé konfliktin administrativ e gjykimin rreth kétij
konflikti. Me interes éshté té evidentohet edhe se paragrafi i dyté i pikés 3 té nenit 8 parashikon mundésiné
e ankimit né “gjykatat e apelit”, pra jo vetém né njé gjykaté dhe, aq mé tepér nuk pércakton se kjo gjykaté e
apelit éshté vetém ajo e Tiranés ku ka seliné KSHC-ja.

Né vijim, pakica vleréson té evidentojé edhe se me investimin e KSHC-sé pér vendimmarrje me
ané té ankimit administrativ nga népunési civil, pérséri konflikti mbetet po ai i fillimit, mosmarréveshja
lidhur me aktin administrativ té titullarit (eprorit) té institucionit shtetéror gé cenon statusin ligjor té
népunésit civil, edhe népérmjet masés disiplinore, deri né largim nga shérbimi civil t& népunésit civil. Ato
jané edhe palét ndérgjygése. Por duke gené se kundérshtohet pikérisht vendimi i KSHC-sé, do té ishte
juridikisht i pakuptimté qé KSHC-ja, si organi administrativ gé ka nxjerré aktin administrativ gé
kundérshtohet, té mos thirret si palé né gjykim, ndérkohé qé palét e tjera mbeten po ato té fillimit té
konfliktit, népunési civil dhe institucioni.

Gjykata e apelit (né rastin kur ankohet institucioni shtetéror) apo gjykata e shkallés sé paré (né
rastin kur ankohet népunési civil), e shqyrtojné céshtjen né juridiksion gjygésor fillestar. Prandaj edhe palét
u drejtohen atyre me ané té padisé sikurse kundérshtohet né gjykaté ¢do lloj akti tjetér administrativ sipas
sé drejtés, legjislacionit dhe praktikés soné gjygésore (si p.sh. konfliktet mes subjekteve doganore e
tatimore me organet administrative fiskale pérkatése).

Né kété kuptim, edhe pse KSHC-ja éshté organ administrativ qé organizohet dhe funksionon né
ményré té pavarur, pra nuk éshté as organ epror i paléve ose i njérés prej tyre, edhe pse vendimi gé jep né
até procedim administrativ nuk i sjell pasoja e nuk e ngarkon me detyrime gé rrjedhin nga ai vendim,
pérséri duhet té thirret si palé né gjykim. Kjo pér faktin e thjeshté se, né ¢do rast, né gjykaté do té
kundérshtohet gjygésish akti administrativ (vendimi) i dhéné prej KSHC-sé sipas ligjit pér té zgjidhur
mosmarréveshjen mes népunésit civil dhe institucionit shtetéror ku ai ushtron detyrén.

Vendimin e dhéné nga KSHC-ja, sipas rastit, gjykata e shkallés sé paré apo gjykata e apelit, nuk e
shqyrtojné si gjykata té shkallés sé dyté té véna né lévizje népérmjet mjetit t& ankimit ndaj vendimit
gjyqésor té gjykatés mé té ulét, por si njé padi me shkak ligjor dhe objekt kundérshtimin e aktit ose akteve
administrative té dhéna nga institucioni i administratés publike dhe/ose KSHC-sé, té cilat sjellin pasoja pér
palét né konfliktin fillestar, sjellin lindjen, ndryshimin dhe shuarjen e té drejtave dhe interesave té paléve,



institucionit shtetéror dhe népunésit civil.

Gjykatat nuk jané organe administrative, nuk jané as organe vartése dhe as eprore té institucionit té
administratés shtetérore qé ka nxjerré aktin administrativ, i cili, sipas népunésit civil, i cenon statusin gé atij
i ka njohur ligji. Né kété kuptim, KSHC-ja si organi administrativ gé e shqyrton ¢éshtjen né juridiksion
administrativ, nuk mund té jeté njé “quasi gjykaté”, tashmé me atributet e plota lidhur me efektet gé sjellin
vendimet e saj pér zgjidhjen e mosmarréveshjes administrative sikurse edhe gjykata e zakonshme e shkallés
Sé paré.

Rrjedhimisht, gjykatat e juridiksionit gjygésor nuk mund té jené as edhe gjykata té shkallés sé dyté
pér shqyrtimin e vendimit t¢ dhéné nga KSHC-ja lidhur me mosmarréveshjen mes népunésit civil dhe
institucionit shtetéror. Juridiksioni administrativ dhe ai gjygésor nuk jané shkallé gjykimi té njéra-tjetrés.
Nése nuk béhet ankim administrativ apo ai nuk pranohet pér shqyrtim né themel nga KSHC-ja pér shkak té
mosrespektimit té procedurave formale pérkatése, pra nése nuk ezaurohet juridiksioni administrativ pér
shqyrtimin e mosmarréveshjes, palét nuk mund t’i drejtohen juridiksionit gjygésor. Nése ka njé a mé shumé
shkallé gjykimi né juridiksionin gjyqgésor kjo éshté njé zgjedhje gé e pércakton shprehimisht ligjvénési. Mé
tej, nése juridiksioni administrativ éshté ezauruar rregullisht sipas ligjit, atéheré e véné né lévizje mbi
padiné e palés sé interesuar (paditésit), sipas rasteve té parashikuara né ligjin pér statusin e népunésit civil,
gjykata e shkallés sé paré ose gjykata e apelit e shqyrton ¢éshtjen né juridiksion fillestar gjygésor.

Pakica ka géndrimin se analiza dhe interpretimi i mésipérm lidhur me legjislacionin mbi statusin e
népunésit civil, normat procedurale civile dhe administrative, gjejné mbéshtetje né parimet dhe normat
Kushtetuese.

Késhtu, sipas nenit 135 té Kushtetutés, pushteti gjygésor né Republikén e Shqipérisé ushtrohet nga
gjykatat. Asnjé organ tjetér shtetéror, té cilét béjné pjesé né organet e administratés shtetérore nuk mund e
nuk duhet t’u njihet kompetenca e ushtrimit té pushteteve q€ Kushtetuta ia njeh dhe ngarkon pushtetit
gjygésor, népérmjet sistemit té gjykatave té zakonshme ose té vecanta.

Rrjedhojé logjiko-juridike e rregullimit kushtetues éshté edhe pérfundimi se gjykatat, t€ ¢do
shkalle gofshin, nuk mund t€ jené “shkallé e dyté€” gjykimi e njé procedimi té natyrés administrative té
realizuar nga organet e administratés shtetérore, té cilat, gé té gjitha pa pérjashtim, béjné pjesé né pushtetin
ekzekutiv.

Sipas nenit 135 té Kushtetutés, juridiksioni gjygésor ushtrohet né ményré fillestare nga gjykata e
shkallés sé paré e sistemit gjygésor. Pérjashtimisht, e vetém kur kété e parashikon shprehimisht Kushtetuta
apo ligji, juridiksioni fillestar gjygésor mund té ushtrohet edhe nga gjykata e apelit apo Gjykata e Larté
(p.sh. neni 141 i Kushtetutés). Por, né asnjé rast e rrethané, ushtrimi i juridiksionit fillestar gjygésor, pra i
pushtetit gjygésor, nuk mund té ushtrohet nga njé organ tjetér administrativ (shtetéror) jashté pushtetit
gjyqésor. Pushtetet shtetérore, ushtrimi i tyre né Shqipéri, jané té ndara (neni 7 i Kushtetutés).

Sipas pikés 2 té nenit 135 t& Kushtetutés, ligjvénési mund té krijojé edhe sisteme té integruara
gjykatash pér fusha té vecanta, pra jo vetém me gjykata té shkallés sé paré dhe/ose gjykata apeli, por edhe
me njé gjykaté té larté. Megjithaté, edhe né kéto raste, njésoj si gjykatat e juridiksionin gjygésor té
zakonshém, edhe kéto gjykata pér fusha t€ vecanta jané gjykata qé i pérkasin pushtetit gjygésor e jo “quasi
gjykata”, t€ cilat i pérkasin pushtetit ekzekutiv.

Sipas zgjedhjeve té ligjvénésit, organet administrative ngarkohen qgé té ushtrojné edhe kompetenca
pér marrjen né shgyrtim té kérkesave dhe ankesave té individéve dhe personave juridiké pér realizimin apo
né mbrojtje t€ sé drejtave dhe interesave té tyre té ligjshme. Ligji mund té parashikojé gé procedimi
administrativ t& mbahet, zhvillohet dhe ezaurohet me njé a mé shumé shkallé gjykimi (shqyrtimi)
administrativ. Ligji mund té ngarkojé me kéto kompetenca vetém njé organ administrativ, por mund té
parashikojé té drejtén e ankimit administrativ né njé a mé shumé organe administrative mé té larta (eprore)
apo né organe administrative té pavarura nga ai gé ka nxjerré aktin administrativ qé kundérshtohet né rrugé
administrative.

Por, né c¢cdo rast e zgjidhje té béré nga ligjvénési, gjithsesi kemi té b&jmé me procedim
administrativ, me rrugén administrative té shqyrtimit t€ kérkesés apo ankimit administrativ. Ligjvénési
mund t€ zgjedhé qé vendimi i organit administrativ fillestar apo mé t€ larté t€ jeté i detyrueshém pér t'u
zbatuar nga subjektet e pérfshira né procedimin administrativ, madje duke i njohur shprehimisht me ligj
statusin e “titullit ekzekutiv”, pra edhe pa mundésuar ushtrimin normal t& s€ drejtés sé subjektit pér ta
kundérshtuar né gjykaté aktin administrativ pérfundimtar gé zgjidh njé konflikt administrativ.

Né raste té tilla subjekti i cenuar apo i interesuar mund ta kundérshtojé né gjykaté aktin
administrativ sipas hapésirave dhe rregullave gé lejon ligji pér kundérshtimin e c¢do lloj titulli ekzekutiv.
Por nése nuk parashikohet shprehimisht né ligj, asnjé akt administrativ nuk pérmban cilésité e titullit
ekzekutiv. Kjo cilési nuk mund té njihet si e tillé népérmjet interpretimit qé veté gjykata pérpiqget t’i b&jé



ligjit. Gjykata ka pér detyré té zgjidhé ¢éshtjet qé i paragiten pér shqyrtim, por ajo nuk ka asnjé kompetencé
dhe hapésiré té zévendésojé atributet e ligjvénésit, p.sh. duke i njohur organeve administrative njé status
ligjor té njévlershém a té pérafért me gjykatén e pushtetin gjygésor, ndérsa akteve administrative té tyre
statusin dhe vlerén e njé vendimi gjyqgésor, ag mé tepér té formés sé preré.

Pérvec sa mé sipér, neni 8 i ligjit nr. 8549, daté 11.11.1999 parashikon se, né rastin kur KSHC-ja
nuk e shgyrton né afatin 30-ditor ankimin e népunésit civil, ky i fundit mund t’i drejtohet direkt gjykatés
pér ta kundérshtuar aktin administrativ té titullarit t€ institucionit shtetéror. N& njé situaté té tillé té
parashikuar nga veté ligji térheqin vémendje dy ¢éshtje, té cilave nuk mund t’u japin pérgjigje qéndrimet e
mbajtura nga Kolegjet e Bashkuara né dy vendimet e méparshme unifikuese dhe vecganérisht me arsyetimin
e vendimit unifikues té shumicés.

Sé pari, nisur nga géndrimet unifikuese té méparshme té Kolegjeve té Bashkuara, si edhe atij té
shumicés né kété vendim unifikues, KSHC-ja cilésohet si “quasi gjykaté”, por gé shqyrton konfliktin
administrativ si gjykaté e shkallés sé paré e juridiksionit fillestar dhe jep vendim té njévlershém me até
gjyqésor t&€ késaj shkalle. Nése do té ishte késhtu, ¢faré shpjegimi do t’i jepej dispozités s€ pikés 2 t&€ nenit
8 t€ ligjit nr. 8549, daté 11.11.1999 “Statusi i népunésit civil”, aty ku parashikohet se:

“2. Komisioni i Shérbimit Civil zgjidh ankesat e parashikuara né pikén 1, shkronja “a” té kétij
neni brenda 30 ditéve nga regjistrimi i ankesés. Né gofté se ankesa nuk zgjidhet brenda kétij afati, personi i
interesuar mund té ankohet né gjykaté brenda 30 ditéve...?”

Nisur nga ky rregullim ligjor, si gjyqgtaré né pakicé kemi mendimin se éshté e pakuptimté
juridikisht t€ pranohet qé “gjykata e shkallés sé par€” mund “t€ refuzojé€” apo t€ neglizhojé detyrén duke
mos e shqyrtuar ¢éshtjen. Gjithashtu, e pakuptimté juridikisht éshté edhe té pranohet gé gjykimi né shkallé
té paré nga e quajtura “quasi gjykaté” KSHC-ja dhe vendimi i dhéné prej saj mund té jeté i panevojshém
dhe i tejkaluar me kalimin e njé afati, duke u zévendésuar me njé gjykaté tjetér po té shkallés sé paré, pra
nga gjykata e juridiksionit gjygésor té zakonshém.

Sé dyti, né dispozitén e sipércituar té pikés 2 té nenit 8, sikurse edhe né té gjithé pérmbajtjen e kétij
neni, ligjvénési shprehet pér “ankim” t€ népunésit civil dhe t€ institucionit t€ administratés shtetérore ndaj
vendimit té€ dhéné nga KSHC-ja.

Ky éshté njé term i cili pérdoret shpesh dhe rregullisht né té gjithé legjislacionin toné pér té treguar
se subjekti i interesuar mund t’i drejtohet gjykatés pér kundérshtimin e aktit administrativ. Pra, qé€llimi i
pérdorimit té Kkétij termi juridik nuk éshté aspak té tregojé a nénkuptojé se, p.sh. gjykata e apelit éshté
shkalla e dyté e shgyrtimit t¢ mosmarréveshjes mes népunésit civil dhe institucionit té administratés
publike, ndérsa njé organ administrativ si KSHC-ja éshté shkalla e paré e gjykimit té saj. Né té gjitha rastet
e rrethanat, gjykatat investohen si gjykata té juridiksionit fillestar pér gjykimin e mosmarréveshjes
administrative, pavarésisht nga zgjedhjet qé ka béré ligjvénési shqiptar, ku né disa raste, pérjashtimisht,
ushtrimin e kétij juridiksioni gjygésor fillestar ia ka ngarkuar direkt edhe gjykatés sé apelit dhe jo gjykatés
sé shkallés sé paré (si p.sh. edhe rasti i pikés 3 t& nenit 8 té ligjit nr. 8549, daté. 11.11.1999).

Obijekti i shgyrtimit t&é mosmarréveshjes nga KSHC-ja éshté si ligjshméria, ashtu edhe dobishméria
e aktit administrativ t¢ administratés shtetérore lidhur me statusin e népunésit civil gé e ka ankimuar
vendimin e eprorit té tij. Né parim, ky éshté tipar thelbésor i gjykimit dhe rishikimit administrativ brenda t&
gjitha hallkave e shkalléve té& procedimit administrativ. Né dallim prej tij, objekti i shqyrtimit dhe rishikimit
gjygésor té njé akti administrativ éshté vetém ai lidhur me ligjshmériné e aktit. Edhe né kété kuptim, nuk ka
logjiké juridike té pranosh se KSHC-ja e shqyrton ankimin e népunésit civil si gjykaté e shkallés sé parg,
ndérsa gjykata e apelit e shqyrton ankimin si gjykaté e shkallés sé dyté.

Kur KSHC-ja shfugizon vendimin e administratés shtetérore dhe e detyron até (administratén)
p.sh. ta kthejé népunésin né punén e méparshme, administrata shtetérore duhet ta zbatojé vendimin e
KSHC-sé. Ligji pér KSHC-né vetém parashikon gé vendimet e KSHC-sé jané té detyrueshme pér
népunésin dhe administratén shtetérore, por nuk ka ndonjé parashikim se ai vendim éshté titull ekzekutiv
apo béhet titull ekzekutiv. Pra, nése palét nuk béjné ankim né gjykaté ndaj vendimit t¢ KSHC-sg, ai éshté i
detyrueshém e pérfundimtar pér palét por gjithsesi nuk éshté titull ekzekutiv.

Késhtu, né nenin 8 té ligjit nr. 8549, daté 11.11.1999 dhe né asnjé dispozité tjetér ligjore nuk
parashikohet shprehimisht se vendimi i KSHC-sé éshté titull ekzekutiv ose gé béhet titull ekzekutiv, por
vetém se:

“2. ....Komisioni i Shérbimit Civil zgjidh ankesat e parashikuara né pikén 1, shkronja “a” té kétij
neni brenda 30 ditéve nga regjistrimi i ankesés. Né qofté se ankesa nuk zgjidhet brenda kétij afati, personi i
interesuar mund té ankohet né gjykaté... Vendimet e Komisionit té Shérbimit Civil mund té kundérshtohen
né gjykaté brenda 30 ditéve pune nga njoftimi i vendimit.



3. Vendimet e Komisionit té Shérbimit Civil, marré né pérputhje me pikén 1, shkronja “a” té kétij
neni, jané té detyrueshme pér institucionet e administratés publike vendore dhe gendrore.

Institucionet e administratés gendrore apo vendore mund té ankohen né gjykatat e apelit kundér
vendimeve t& Komisionit té Shérbimit Civil, t&¢ marra né pérputhje me pikén 2 té kétij neni, brenda 30 ditéve
nga komunikimi i vendimit”.

Nga ana tjetér, né nenin 510 té Kodit t& Procedurés Civile renditen rastet se kur vendimet dhe aktet
pérbéjné titull ekzekutiv. Por né shkronjén “e” té kétij neni, parashikohet edhe mundésia gé vendime e akte
té tjera té jené tituj ekzekutivé por vetém nése kjo cilési parashikohet shprehimisht né njé dispozité ligjore
té miratuar nga ligjvénési:

“e) aktet e tjera gé sipas ligjeve té vecanta quhen tituj ekzekutivé dhe ngarkohet zyra e
pérmbarimit pér ekzekutimin e tyre ”.

Nga kjo analizé dhe interpretim i dispozitave ligjore té sipércituara, pakica vjen né pérfundimin gé
vendimet e KSHC-sé jané té detyrueshme dhe duhet té zbatohen nga veté organi i administratés shtetérore.
Parimet dhe normat juridike té funksionimit t&€ administratés shtetérore, pérfshiré até té& ligjshmérisg,
imponojné detyrimin e organeve té saj qé té respektojné aktet e nxjerra nga organet eprore, organet e tjera
administrative gé kané kompetencén e rishikimit t& vendimeve té tyre dhe sé fundi vendimet gjygésore.
Administrata shtetérore gé funksionon normalisht dhe natyrshém e respekton dhe e zbaton veté ligjin e
urdhérimet e organeve eprore apo vendimet gjygésore, pa gené aspak i nevojshém vénia né lévizje e
mekanizmit procedural té€ ekzekutimit té detyrueshém népérmjet zyrave té pérmbarimit. Njé nga motivet
pér vénien né zbatim nga kreditori té procedurés civile pér ekzekutimin e detyrueshém té titujve ekzekutive
éshté edhe mosbindja e palés sé ngarkuar me detyrim (debitorit) pér té zbatuar ligjin. Njé sjellje e géndrim i
tillé do té ishte i pakuptimté kur vjen nga organi i administratés shtetérore.

Sipas dispozitave té sipércituara rezulton gqé vendimet e KSHC-sé as nuk jané, dhe as nuk mund té
béhen titull ekzekutiv. Ligji nuk ka ndonjé parashikim té shprehur pér kété géllim dhe kjo cilési nuk mund
té pércaktohet népérmjet ndonjé ményre té interpretimit té ligjit, qofté edhe nga Kolegjet e Bashkuara té
Gjykatés sé Larté. Prandaj, pérderisa KSHC-ja nuk éshté gjykaté qé bén pjesé né pushtetin gjyqésor dhe pér
sa kohé e pérderisa ligji nuk pércakton shprehimisht se vendimi i KSHC-sé éshté ose béhet titull ekzekutiv,
nése organi i administratés shtetérore refuzon a neglizhon ta zbatojé vendimin e KSHC-sé, népunési civil
duhet t& ndjeké rrugét ligjore duke iu drejtuar edhe gjykatés pér ta detyruar organin e administratés
shtetérore t& marré masat pér ta rivendosur té drejtén e cenuar té népunésit civil (si p.sh. neni 331 i Kodit té
Procedurés Civile).

Prandaj, né pérfundim té analizés dhe té argumentit gé parashtruam mé sipér, si gjyqgtaré né pakicé
kemi mendimin se ishte vendi gé Kolegjet e Bashkuara, pikésépari té rikonsideronin géndrimet e
méparshme té tyre té mbajtura lidhur me KSHC-né ku ky organ administrativ i posagém éshté cilésuar
juridikisht si “quasi gjykaté”, por duke i njohur e dhéné né té vérteté gjykimit e vendimeve té nxjerra prej
tij statusin ligjor té juridiksionit gjygésor té zakonshém fillestar dhe vendimeve té KSHC-sé até té vendimit
té gjykatés sé shkallés sé paré. Pér rrjedhojé, né mungesé té parashikimit té shprehur né ligj, sikurse pér ¢cdo
rast tjetér, Kolegjet e Bashkuara nuk do té ishte e nevojshme té investoheshin mé tej, duke dhéné
interpretime g€ shkojné pértej vullnetit t€ ligjvénésit, pér t’i konsideruar “tituj ekzekutivé” vendimet e
KSHC-sé kur ato nuk ankimohen apo kur lihen né fugi nga gjykatat. Po késhtu, duke gené se Kodi yné i
Procedurés Civile pérmban rregullat pérkatése gé i pérkasin fazés sé ekzekutimit té titujve ekzekutivé té
c¢do lloji, nuk do té ishte e nevojshme gé Kolegjet e Bashkuara té arsyetonin as edhe lidhur me gjykatén
kompetente pér nxjerrjen e urdhrit t& ekzekutimit dhe pér vendin e ekzekutimit. Pér sa i pérket zgjidhjes sé
céshtjes, si rrjedhojé e interpretimit jo té drejté té ligjit, sipas té cilit vendimi i KSHC-sé duke pasur cilésité
e njé vendimi té njé gjykate té shkallés sé paré gé ka marré formé té preré éshté titull ekzekutiv, shumica e
ka disponuar pér lénien né fugi té vendimit té Gjykatés sé Rrethit Gjygésor Sarandé, e cila, nga ana e saj,
kishte disponuar pér deklarimin e moskompetencés tokésore té saj pér shqyrtimin e ¢éshtjes, duke ia
dérguar né kompetencé Gjykatés sé Rrethit Gjygésor Tirané.

Si gjyqgtaré né pakicg, nisur nga géndrimi mbi kuptimin dhe zbatimin e ligjit material e procedural
té parashtruar mé sipér, kemi géndrim té ndryshém nga shumica edhe pér zgjidhjen e ¢éshtjes né gjykim.
Kolegjet e Bashkuara duhet té Kishin vendosur prishjen e vendimit té Gjykatés sé Rrethit Gjygésor Sarandé
dhe pushimin e gjykimit té ¢éshtjes, me motivin se nuk mund té kérkohet né gjykaté nxjerrja e njé urdhri
ekzekutimi pér njé vendim té KSHC-sé, pérderisa ky vendim nuk pérbén titull ekzekutiv sipas ligjit.

Kérkuesja Arta Kokoshi ka véné né lévizje gjykatén me kérkesén pér léshimin e urdhrit té
ekzekutimit té njé vendimi té dhéné né favor té saj nga KSHC-ja e té konfirmuar nga gjykata e apelit, me
motivin se titulli ekzekutiv pér té cilin kérkohet té 1éshohet ky urdhér ekzekutimi éshté vendimi i KSHC-sé.
Duke gené se, sipas géndrimit té parashtruar mé sipér, ne si gjyqtaré né pakicé kemi mendimin se vendimi i




KSHC-sé nuk mund té jeté titull ekzekutiv, atéheré né céshtjen objekt gjykimi jemi pérpara njé kérkimi
drejtuar gjykatés gé nuk parashikohet nga ligji. Nése ligji nuk i njeh njé akti cilésiné e titullit ekzekutiv,
atéheré nuk mund té kérkosh né gjykaté nxjerrjen e urdhrit té ekzekutimit pér té. Ligji nuk parashikon
investimin e gjykatés pér té detyruar njé organ té administratés publike gé té zbatojé vendimin e KSHC-sé
népérmijet procedurave té vénies né ekzekutim té titujve ekzekutivé, pér shkak se nuk i njeh kétij akti
cilésiné e titullit ekzekutiv.

Rrjedhimisht, sipas mendimit té pakicés, edhe disponimi lidhur me konfliktin mbi kompetencén
tokésore mes dy gjykatave éshté i pakuptimté dhe i panevojshém pérderisa sipas ligjit nuk mund té keté
titull té tillé ekzekutiv. Ky konstatim térésisht i natyrés ligjore e jo faktike, duhet té béhet edhe kryesisht
nga gjykata né cdo fazé e shkallé té gjykimit.

Pérfundimisht, duke gené se konflikti i kompetencés né céshtjen né gjykim bazohet né
interpretimin se vendimi i KSHC-sé mund té jeté titull ekzekutiv sipas ligjit, por gjykatat nuk bien dakord
se cila prej tyre duhet té verifikojé ekzistencén e kushteve formale té kétij titulli, si gjyqtaré né pakicé kemi
mendimin se, bazuar né nenin 468 té¢ Kodit té Procedurés Civile, ishte vendi pér té pushuar gjykimin e
céshtjes sepse ndodhemi pérpara njé kérkimi qé nuk mund té ngrihet pérpara gjykatés.

Anétaré: Ariana Fullani, Aleksandér Muskaj, Ardian Dvorani, Mirela Fana, Majlinda Andrea, Andi
Celiku



